
ЗАМОНАВИЙ АРТЕРИАЛ ГИПОТЕНЗИЯНИ ЭПИДЕМИОЛОГИК ВА ПРОФИЛАКТИК 

ЭВОЛЮЦИЯСИ ЖИҲАТЛАРИ 
(Адабиётлар шарҳи) 

Мамасолиев Н.С., Турсунов Ж.Х., Қурбонова Р.Р. 

Андижон давлат тиббиёт институти, Ўзбекистон 

 Резюме

Кенг қамровли адабиётлар шарҳи келтирилган ва кўрсатилган-ки, тиббий амалиёт ва фаннинг

замонавий асосий имкониятлари ҳамда манбаларини диққати ноинфеқцион касалликларига, улар 

қаторида артериал гипотонияга (АрГт) ҳам қаратилган-у, лекин ушбу тизим ўз имкониятларини 

тўлиқ амалга ошира олмаган Фермерлар популяциясида АрГт ни эпидемиологияси ва 

профилактикаси ўрганилмаган, бу илмий мавзуни ечиб бериш долзарблашган. 

Калит сўзлар: юрак қон-томир касалликлари, ортиқча тана вазни, “қаттиқ нуқталар”, 

артериал босимни суткалик мониторинги, дислипидемия, бирламчи артериал гипотония, фермер 

популяцияси, сурункали ноинфекцион касалликлар 

ЭПИДЕМИОЛОГИЧЕСКАЯ И ПРОФИЛАКТИЧЕСКАЯ ЭВОЛЮЦИЯ СОВРЕМЕННОЙ 

АРТЕРИАЛЬНОЙ ГИПОТЕНЗИИ 
(Обзор литератур) 

Мамасалиева Н.С., Турсунова Ж.Х., Курбановой Р.Р. 

Андижанский государственный медицинский институт 

 Резюме

Представлен всеобъемный обзор литературы и указано, что основное внимание источников

современных базовых возможностей медицинской практики и науки уделяется к неинфекционным 

заболеваниям, среди которых артериальная гипотония (АрГт)тоже было вовлечено, но не была 

разработана эпидемиология и профилактика АрГт среди популяции фермеров  и решить эту 

научную тему стало актуальным вопросом.  

Ключевые слова: сердечно-сосудистые заболевания, избыточная масса тела, "твёрдые точки", 

суточный мониторинг артериального давления, дислипидемия, первичная артериальная 

гипотония, фермерская популяция, хронические неинфекционные заболевания. 

EPIDEMIOLOGICAL AND PREVENTIVE EVOLUTION OF MODERN ARTERIAL 

HYPOTENSION 
(Literature review) 

Mamasaliev N.S., Tursunov J.Kh.,  Kurbanova R.R. 

Andijan State Medical Institute, Uzbekistan 

 Resume

A comprehensive review of the literature is presented and it is indicated that the main attention of the

sources of modern basic capabilities of medical practice and science is paid to non-infectious diseases, 

including arterial hypotension (AH) it was also involved, but the epidemiology and prevention of arterial 

hypotension (AH) among the farmer population was not developed, and solving this scientific topic became an 

urgent issue. 

Keywords: cardiovascular diseases, overweight, "solid points", daily monitoring of blood pressure, 

dyslipidemia, primary arterial hypotension, farm population, chronic non-infectious diseases 

Долзарблиги 

 збекистонда    амалга    оширилган     тадқиқотлар,    хусусан,   Фарғона    водийси    шароитида 

    бажарилган эпидемиологик текширувлар натижалари 10 йилдан ошиб эскиришган ва

иккинчидан, уларни объектлари 15 – 70 ёшли аборигенлар бўлишган. Шундай бўлсада, уларда илк 

бора келгусидаги тадқиқотлар ва амалиёт учун йўналишлар очиб берилган.  

Чунончи, Р.Р. Курбонованинг (2012) диссертация иши Андижон шаҳрида яшовчи 15 – 70 ёш ва 

ундан ошган 603 та репрезентатив аҳоли гуруҳида амалга оширилган. Илк бора артериал 

гипотензияни уюшмаган аҳоли орасида эпидемиологик хусусиятлари, клиник кечиши ва хатар 

омиллари ўрганилган ҳамда даволаш – профилактика амалиётини такомиллаштиришнинг илмий 

асослари ишлаб чиқилган. Тадқиқотда эпидемиологик, клиник, инструментал, сўровномали ва 

биохимик усуллар қўлланилган. Олинган натижалар илмий амалий касб этиб текширув ҳудудида 

артериал гипотензия (АрГт) ни бирламчи, иккиламчи ва учламчи профилактикасини ўтказишга 

ёрдам берган. Салоҳиятли хулосалар диссертант томонидан ишончли чиқарилган: 1) аҳолини 

орасида АрГт ни тарқалиши 11,4 фоизни ташкил этади (аёлларда – 13,0 фоиз ва эркакларда – 9,6 

фоиз); 2) ёшга боғлиқ ҳолда 40 ёшгача бўлганларда 52,8 фоизгача ва 40 ёшдан 70 ёшгача аҳолида 

24,5 фоизгача етиб ортиш билан қайд қилинади; 3) текширув амалга оширилган ҳудудда АрГт гача 

номақбул эпидемиологик шароитлар 20 та хатар омилининг негатив таъсирларини устуворлиги 

билан шаклланади; 4) АрГт ни клиник кечишида 12 та клиник аломатлар устуворлик қилишади ва 

касаллик 14,5 фоиз ҳолларда ноанъанавий клиник кечиш, 85,5 фоиз ҳолларда полиморфли клиник 

кечиши билан ифодаланади; 5) АрГт билан беморларнинг ҳар бешинчиси кечикиб аниқланади, ҳар 

учинчисида тиббий назорат ўз вақтида олиб борилмайди ва ҳар иккинчи беморда нотўлиқ 

фармакотерапия ўтказилади [14]. 

АрГт билан семизлик ўртасида алоқадорликни махсус ўрганишга бағишланган эпидемиологик 

тадқиқотлар деярли йўқ даражада. Диссертация ишимизда бу масалани ўрганишни мақсад қилиб 

қўйганимиз боис мазкур юрак қон-томир касалликлари (ЮҚК)нинг етакчи хатар омилини 

замонавий аҳолида аниқланиши хусусиятлари ҳақида тасаввурга эга бўлиш учун мавжуд илмий 

манбаларни таҳлил қилиб чиқдик. Улардан қуйидаги хулосалар чиқарилди: • семизлик дунёвий 

муаммога айланган [47,49,54]. Ривожланган мамлакатларда, масалан, Россия Федерацияси 

мисолида, аҳоли орасида эпидемик тус олиб кўпайган ва юқори частоталарда тарқалиш билан 

аниқланади (умумий семизлик – эркакларда – 26,9 фоиз ва аёлларда – 30,8 фоиздан; абдоминал 

семизлик – 38,4 ва 24,3 фоиздан; мувофиқ бўлиб), охирги ўн йилда семизлик кўрсаткичи аёлларда 

30 фоизга ва эркакларда – 2,5 баробарга ортган [9]; • абдоминал семизлик келиб чиқишида 

озуқаланиш дисбаланси бевосита роль ўйнайди [63,68] ва озуқа компонентлари ва семизликнинг 

ассоциацияланиши хусусиятларини  ўрганиш тобора долзарблашиб бораётган превентив 

дастурларни яратиш учун заруриятга айланган ва ўта актуал илмий муаммо ҳисобланади [46,59]. 

Лекин таъкидлаш керак бўлади-ки, аксарият тадқиқотларда семизлик гипертензияни хатар омили 

сифатида ўрганилган ва баҳоланган ёки у метаболик синдромнинг келиб чиқишини калитли хатар 

омили сифатида исботланган. Шу билан бирга ҳозирги вақтда артериал гипотензияни хатар омили 

сифатида (медиатор воситачи бўлиб) «ҳаракат қилиши» ва ҳатто кардиоцеребрал фожиаларни 

бевосита келтириб чиқариши мумкинлиги ҳақидаги тушунча тобора ҳақиқатга айланиб бормоқда. 

Ортиқча тана вазни (ОТВ) ва семизлик ЮҚК келиб чиқишининг хатар омили ҳисобланади, бу, - 

машҳур Фрамингем тадқиқотида (АҚШ) бошланиб кейинги кўплаб амалга оширилган 

эпидемиологик тадқиқотларда тасдиқланган [12,35,42]. 

Шунинг учун превентив кардиология ва/ёки сурункали юқумли бўлмаган касалликлар (СЮБК) 

мавзусида бажарилган ҳар қандай тадқиқотларда, жумладан, АрГт га ҳам буни тегишли деб 

ҳисоблаймиз. ОТВ ва семизликни эпидемиологиясига оид маълумотларни таҳлил қилиб 

баҳоланиши мақсадга мувофиқ бўлади.  

ЖССТ маълумотлари бўйича дунёнинг 39 фоиз катта ёшдаги аҳолиси ОТВ билан, 13 фоизи 

семизлик билан азоб чекишади [68]. 

ОТВни ≤ 30 кг/м2 бўлиши ЮҚКдан ўлим хавфини кескин оширади [17], ривожланган 

давлатларда ОТВ ва семизлик частотаси йилдан йилга кўпайиб бормоқда. Чунончи, Европада 50 

фоиз аҳолида ОТВ ва/ёки бўлмаса семизлик қайд қилинган [18]. Россия Федерациясини турли 

минтақаларида ушбу кўрсаткичлар кескин фарқланиб – 45 фоиздан тортиб то 62 фоизгача етиб 

аниқланилади [1; 13;  15]. 

Популяция даражасида олиб борилган илмий тадқиқотлар қуйидагиларга гувоҳлик беришади: 1) 
ОТВ ва семизлик катта ёшдаги аҳолида юқори даражада тарқалган, 2) бу кўрсаткич сезиларли 

даражада турли ёш, жинс гуруҳларида ва жўғрофий ҳудудларда фарқланади. 

Ў

Крючкова А.В., Семынина Н.М., Кондусов Ю.В. ва б.қ. (2017) Россиянинг Воронеж шаҳрида 

ОТВ ва семизликни эпидемиологиясини ўрганишган. 1108 та 20 – 75 ёшли аҳоли текширилган. 

Барчаларида АБ, бўй ва тана вазни ўлчанган, ОТВ ҳисоблаб чиқарилган. ОТВнинг ўртача 

кўрсаткичи 28,5 кг/м2 ни ташкил этган. Семизлик 29,7 фоиз текширилганларда аниқланган. 

Семизликни тарқалиши частотаси 20 – 29 ёшлиларда ўрта ва катта ёшлиларга солиштирганда кам 

қайд қилинган. Ишончли тасдиқланганки, ёш ва ОТВ артериал босимга бевосита таъсир этадилар, 

махсус профилактика дастурларини яратиш ва аҳоли оммавий тўпланган жойларда, йирик савдо 

марказларида амалга ошириш аҳолининг сиҳатини кескин яхшиланишига олиб келади [16]. 

Акс ҳолда ЮБСКдан, жумладан АрГт да «қаттиқ нуқталар» эпидемияси аҳоли орасида узоқ 

вақтлар давомида «ҳукмронлик қилиши» мумкин [25,67].  

Россиянинг Саратов шаҳрида тадқиқотчилар Ермасов С.А., Соколов И.М. ва Шварц Ю.Г. (2021) 

артериал гипертензия (АГ) билан беморларда гипотониянинг симптомларини эпизодларини 

ўрганишган, таҳлилимизга кўра, ушбу натижалар катта илмий – аҳамият касб этишган. Тадқиқотда 

АГ билан 40 ёшдан 70 ёшгача бўлган 77 мижоз текширилган гипотонияни симптомли эпизодларини 

(ГСЭ) аниқлаш учун махсус ишлаб чиқилган сўровномадан фойдаланилган. Мижозлар эрталаб ва 

кечқурун артериал босимни мустақил 4 ҳафта давомида ўлчаб боришган, бундан ташқари кундузи 

АБ кундалигида ГСЭ белгиланган. Барча текширилувчилар орасида ГСЭ 62,3 фоиз тарқалиш 

частотаси билан аниқланган. “Асоратланмаган” АГда (ёки анамнезда миокард инфаркти/инсультни 

бошидан ўтказмаган АГ билан беморлар) ГСЭ – 51,4 фоиз ва “асоратланган” АГда (анамнез бўйича 

миокард инфаркти/инсультни ўтказган АГ билан беморлар) – 72,5 фоиз частота билан тасдиқланган. 

ГСЭ вақтида артериал босим даражаси ўртача – 103/60 мм сим.уст. (“асоратланмаган” АГда) ва 

95/60 мм сим.уст. (“асоратланган” АГда) даражаларда қайд қилинган. Қуйидаги хулосалар ушбу 

муаллифлар томонидан чиқарилган: • АГ билан беморларнинг ярмидан кўпи ўзларида ГСЭ қайд 

этишади; • ГСЭ вақтида асоратланмаган АГ билан беморларда артериал босим даражаси 

асоратланган АГ билан беморларнинг АБ даражасига қараганда паст бўлган [7]. 

Ўткир гипотонияни симптомли кўриниши эпизодларини АГ билан беморларни даволаш жараёни 

давомида кузатилиши ва бунинг натижасида “битта ўта юқори хавф”га (бу, АГ билан боғлиқ бўлган 

инсульт/инфаркт, қўққис юрак ўлими, ўткир буйрак етишмовчилиги, тромбоэмболик асоратлар) 

“иккинчи унданда кам бўлмаган яна бир хавф”ни (бу, АрГт билан боғлиқ гипотоник 

инсульт/инфаркт, цереброваскуляр ва нефрологик асоратлар, ўткир кардиоренал синдром, 

тромбоэмболик асоратлар, полигипоперфузия оқибатлари) ассоциацияланишини барвақт 

прогнозлаш, аниқлаш ва индивидуал профилактикасини таъминлаб бериш долзарб амалиёт бўлиб 

ҳисобланади. Шу билан бирга манбаларни ўрганишдан кўринади-ки, бу масала кам ўрганилган ва 

асосан клиник текширувларни (оз сонли беморларда) объекти бўлиб қолган холос. Кенг – кўламли 

эпидемиологик тадқиқотларни, популяция даражасига тушиб, ГСЭни махсус ўрганилмаганлиги ва 

хулосалар чиқарилмаганлиги диққатни жалб қилади. Ўрганилмай қолинган ушбу АрГт муаммоси 

ўта долзарб амалий йўналиш ва превентив тиббиётнинг актуал илмий мавзуси бўлиб ҳисобланади. 

Хусусан, Bohm M. et al. (2017), Doumas M. et al. (2017), Protasov KV ва б.қ. (2011) ва Scuteri A. et 

al. (2012) каби хорижий тадқиқотчиларнинг махсус амалга оширилган клиник текширувларида 

ишончли тасдиқланган-ки, юрак қон- томир касалликларининг номақбул асоратларини келиб 

чиқиши нафақат АБни юқори рақамлари билан беморларда, балки ва яна уни паст даражаларида 

ҳам ассоциирланди [32, 38, 55]. 

Артериал босимни сезиларли пасайиб кетиши мезонлари артериал босим вариабеллигини 

элементи ёки кўриниши бўлиб маълум даражада ҳисобланади [48]. 

Чунончи, Messerli F.H. et al. (2019) ва Stalazz – Skzzypek K. et al. (2010) турли мамлакатларда 

бажарилган тадқиқотларида ушбу илмий мавзуга “нуқта қўйилган”: артериал босимни суткалик 

мониторинги ёрдамида кузатишиб транзиторли гипотония лаҳзаларини аксарият қайд қилинишини 

тасдиқлаб беришган ва бунинг асосий сабаби қисқа муддатли артериал босим вариабеллиги (АБВ) 

эканлигини исботлашган. Демак, транзиторли гипотонияни қисқа муддатли АБВни кўриниши деб 

баҳолаш мумкин бўлади [62]. Бу борада тадқиқотчилар бошқа хулоса ва натижаларни ҳам баён 

қилишган. Жумладан, Ushigome E., Fukui M., Hamaguchi M. et al. (2014) томонидан АБВ клиник 

кузатувда ўрганилган ва баҳоланган. Уларнинг берган ва исботли кўрсатилган маълумотларига кўра 

нисбатан кўпроқ прогностик касб этувчи АБВ бўлиб унинг ўрта муддатли ва узоқ муддатли типлари 

ҳисобланишади [65]. 

Ward A.M., Takanachi O., Stevens R., Heneshan C. (2012) ишончли кўрсатишларича АБВнинг 
ушбу типларини артериал босимни мустақил назорат қилиш (АБМНҚ) йўли билан олинган 

натижаларга асосланиб ўрганиш мумкин экан. АБМНҚ ёрдами билан маълумотларни қимматли 

аҳамият касб этишлари ушбу муаллифларнинг махсус бажарилган проспектив тадқиқотларида 

тасдиқлаб берилган [67]. 

Parati G., Stergion GS, Asmar R. et al. (2008) ҳам ушбу услубий ёндашувни, шубҳасиз, 

ишончлилиги ва аҳамиятлилигини тасдиқлашиб таъкидлашган-ки, беморларда АБМНҚни 

бажарилишида ягона, стандартизацияланган ва унифицирланган усулларни қўлланилишига амал 

қилиниши керак. Бунинг учун эса фақат Европа кардиологлари илмий жамияти ишлаб чиққан ва 

тавсия этган клиник тавсиялар мувофиқ келади [56]. 

Транзаторли артериал гипотонияни олдини олиш ва вақтида бартарафлаб туриш учун, Williams 

S.B., Mancia G., Spieng W. et al. (2018) каби қатор тадқиқотчилар махсус кузатувларида ва 

шарҳларида буни алоҳида исботли кўрсатишади, амалиётга фармакоэпидемиологик мониторинг ва 

фармаконазорат дастурларини оммавий тус бериб қабул қилдирилиши даркор. Жумладан, 

гипертоник – мижоз кундалигида АБнинг кунлик қийматидан ташқари фойдаланилаётган 

антигипертензив терапияни белгиланиб борилиши тавсия этилади. Халқаро тавсиялардан келиб 

чиқиб, препарат синфлари ва миқдорини (“бошланғич”, «максимал» ва «ўртача») ҳисобга олиниши, 

хусусан, назарда тутиш кўзда тутилган. 

Умуман, гипотониянинг симптомли эпизодларини артериал гипертония билан беморларда жуда 

кенг тарқалган ходиса эканлиги бошқа клинико – эпидемиологик тадқиқотларда ҳам ўз тасдиғини 

топган [8,60]. Тадқиқотчилар, томонидан транзитор гипотонияни, АГ билан беморларда, хатар 

омиллари ҳам кўрсатилган. Rovella V. et al. (2020) тадқиқотида тасдиқланган-ки, пульс тўлқинининг 

тезлиги транзиторли гипотонияни келиб чиқишига олиб келувчи хатар омили ҳисобланади. Боиси, 

пульс тўлқинининг тезлиги қон томирларининг қаттиқлигининг кўрсаткичидир [60]. Кардио – ва 

цереброваскуляр ходисаларни бошидан ўтказган мижозларда, кўпчилигида, транзитор гипотония 

эпизодлари бўлганлиги ва бетаблокатор истеъмол қилинганлиги (асосан бисопролол)ҳам 

тадқиқотларда тасдиқланади [40]. 

Matsui Y. et al. (2011), Rothweil P.M. et al. (2010) ишларида артериал босимни максимал 

даражаларининг АБ пасайиб кетиши лаҳзаларига қўшилиб учраши инфаркт ва инсультлар билан 

аксарият ассоцирланиши қайд қилинган [50,61]. 

Mansia G. et al. (2001), Kaihara T. et al. (2019) ва  Nwabuoc C.C. et al. (2020) илмий 

тадқиқотларида  АБВни артеросклероз маркерлари билан ўзаро боғлиқлиги исботлаб берилган. АБВ 

кўпинча бош мия ва юрак томирларида структуравий ўзгаришлар билан келиб чиқади ёки давом 

этади [44,45,46]. Зикр этилган жами тадқиқотларнинг натижаларидан қуйидаги хулосаларни 

чиқариш мумкин бўлади: 1) гипотонияни симптомли эпизодларини анамнезда томир ходисалари 

бўлмаган беморларда келиб чиқиши – томир тонусининг бошқарувини бузилиши ва вегатив нерв 

системаси бўлимларининг дисфункциясига боғлиқ ҳолда рўй беради; 2) инсульт ёки миокард 

инфарктини ўтказган беморларда эса ГСЭ келиб чиқиши юрак – қон томир тизимини оғир 

шикастланиши томир деворлари қаттиқлигини ортиши ва артериал босим тебранишларига қон 

оқимининг сезгирлигини ўта юқори бўлиши билан боғлиқ ҳолда содир бўлади. Аммо лекин ушбу 

маълумотлар эпидемиологик тадқиқотларда етарлича таққосланиб ўрганилмаган ва умуман, 

артериал гипотониянинг барча турларини айнан скринингли йўналиш бериб ўрганиш, сўзсиз, 

превентив тиббиётнинг истиқболли илмий мавзуси бўлиб қолган. Шу йўл билан олинган натижалар 

асосида профилактик дастурларни такомиллаштириш ва ёки яратиб бериш юрак – қон томир 

касалликларидан бўлаётган ўлим даражасини камайтиришда, шубҳасиз, муҳим роль ўйнайди.  

Бекезин В.В. (2022) ўсмирларда ҳам гипотензив медикаментозли терапевтик хавфни 

юқорилигини кўрсатиб тасдиқлайди, АГТни омилларини, жумладан, семизликни ва симпатоадренал 

тизим ва ўсмирларни руҳий ҳолатини ҳисобга олиб (бу, сўзсиз, АрГни симптомли эпизодларини 

олдини олади) старт гипотензив терапия бошлашни ва олиб боришни махсус табақалаштирилган 

алгоритм асосида олиб боришни тавсия этган. Айнан шу алгоритмда АБВни, ҳисобга олишни 

киритиш, АБМНҚ йўли билан, ўйлаймиз-ки, мақсадга мувофиқ бўлади [3]. 

АрГт бағишланган эпидемиологик тадқиқотларни кўп эмаслиги, юқорида кўрсатилганидек, 

адабиётлар таҳлилидан аён бўлади. Шундай бўлсада, улардан қуйидагилар келиб чиқади: 1) АрГтни 

ЮҚК ва уларнинг асоратларини келиб чиқишидаги ролини “қолдиқ хавф” гуруҳига киритиб 

баҳолаш мумкин [5,35,39]; 2) кардиоваскуляр профилактикада етакчилик қилувчи анъанавий хатар 

омиллари ЮБСКга алоқадор бўлгани каби, АрГт ривожида ва клиник кечишида муҳим ўрин тутади. 

Уларни эпидемиологик текширувларда АрГт га боғлаб ўрганиш ва баҳолаш мақcадга мувофиқ 

бўлади. Уларнинг орасида энг асосийлари сифатида қуйидагиларни ажратиш мумкин: ДЛП, чекиш, 
алкоголь истеъмоли, гиподинамия, стресс ва семизлик [6]. 

Профилактик тиббиётга ҳам тегишли бўлган бир ҳақиқатни ва заруриятни, яна ўрганилган 

илмий манбалардан келиб чиққан ҳолда, таъкидлаб ўтиш керак. Бугунги “клиницист - генералист” 

дилетантизм ореолига (ҳаваскорлик холоси) ўралиб қолган (қўп қиррали билимга эга мутахассис) 

малакали шифокор ҳисобланади ва лекин, аҳоли/беморлар аниқ масалалар бўйича шунга 

қарамасдан тор мутахассисга мурожаат қилишни афзал кўришади. Шунинг учун «Бугунги кунда 

тиббий илм – фан тараққиёти билан ҳамнафас бўлишни истаган ҳар бир тиббиёт ходими (изланувчи 

тадқиқотчи, шифокор, илмий ходим) чекланган фаолият соҳасини танлаши ва шу соҳада ишлаши ва 

ривожланиши керак бўлади. Бир – бирига боғланган ёки бутунлай бошқа соҳаларда керакли 

билимларни олиш, уларга тегишли илмий маълумотлар билан ишлаш имконини беради»1. 

Шу нуқтаи назардан интернистларда “профилактик амалиётга боғланиш” синдромини 

шакллантириш, унинг янги йўналишларини илғаб бориш  ва  фаолиятга  олиш, нафақат  анъанавий  

– урф  бўлиб қолган касалликлар, масалан, артериал гипертензия бўйичагина эмас балки қиёсан

“парда орқасида, ушбу мода хасталиклар соясида” кўринмай қолаётган хасталиклар, масалан, АрГт 

бўйича ҳам клиник, эпидемиологик ва профилактик малакаларга эга бўлиш бугунги эҳтиёж ва 

зарурият ҳисобланади [19, 27]. 

Зеро, ЮҚКнинг бирламчи профилактикасини, чунончи АрГт ни ҳам, асосини хатар омиллар 

(ХО) концепцияси ва хатарни аниқ стратификация қилиш ташкил қилади [31, 57, 58]. 

Хавф шкаласи доимий шакллантирилмоқда, шунга қарамай, барча мавжуд шкалалар учун 

индивидуал даражада (масалан, АрГт учун) хавфни (ўлим, ногиронлик, асоратланишлар, 

касалхонага тушиш) аниқ табақалаш имкониятлари чекланган [37,41]. 

Хавфни стратификация қилишнинг аниқланишини ошириш усулларидан бири шкалани ЮҚК 

ҳодисаларини башорат қилиш қобилиятига эга бўлган ХО ва биомаркерлар (янги ХО, тропонин ва 

б.қ.) билан тўлдиришдир [45, 63], шу жумладан, гипотензияга боғлиқлик билан (айтмоқчи, бундай 

эпидемиологик ва прогнозлашга асосланган ишларни жуда камлиги ёки уларнинг вақт ўтиши билан 

қимматлари йўқолиб борганлиги ҳам бизга адабиётлардан маълум бўлди). 

Худди  шундай  хавф шаклларини  етарлича  эмаслиги гипотоник беморларнинг прогнозига жуда 

салбий таъсир қилади. Айнан шу туфайли гипотоник давомийлик (континуум) бошқа юқумли 

бўлмаган касалликлар билан боғлиқ бўлмаган ҳолларда, жиддий хавф туғдиради ва превентив 

тиббиёт учун унинг бош объектларидан бири сифатида устувор вазифага айланган. Гипотония 

касаллигини эрта аниқлаш кўпинча нохуш ходисаларнинг олдини олинишига олиб келади ва 

баъзида уларнинг гипердиагностикаси бемор учун жуда муҳим бўлган артериал гипотензияни 

даволашнинг нотўғри узилиши билан бирга келади. 

Ҳозирги пайтдаги бирламчи артериал гипотензияни (БАрГт) тарқалиши ҳақида кам маълумотлар 

бор. У ўткир ва доимий шаклда намоён бўлади. Клиник текширувларда исботланган-ки, АрГт ни 

оғирлигини даражаси қон босими даражаси эмас, балки унинг пасайиши тезлиги ва даражаси 

белгилайди. Ва бу ҳолат ўткир касалликларни ифодаловчи шошилинч ҳолат сифатида кўпинча қайд 

этилади.  

Тадқиқотчилар томонидан БАрГт ни етакчи сабаблари ва хатар омиллари сифатида қуйидагилар 

аксарият тасдиқланган: марказий ва вегетатив нерв системасини бирламчи хасталаниши, 

айланаётган қон ҳажмини пасайиши, соматик касалликлар (юрак ритми бузилишлари, бўлмачалар 

миксомаси, гипокалиемия, митрал клапан пролапси), узоқ ётиб қолиши, вазнсизлик ҳолати, диализ 

ва оғир металлар [26]. 

Унга хос умумий жиҳатлар: 

1) АрГт артериал босим даражаси (˂ 100/60 мм.сим.уст.) бўйича бир неча марталаб ўлчаш билан

аниқланади; 

2) эпидемиологик тадқиқотларда фақат бирламчи артериал гипотония – идиопатик гипотония

(ХХК 10 бўйича 193,0 – рубрикаси билан таснифланади) ва сурункали АГ объекти қилиб олинади ва 

баҳоланади (ХХК 10 бўйча 195,8);  

3) клиник кўринишида вегетатив, кардиал шикояти (юрак ўйноғи, ритм бузилишлари ва юрак

оғриқлари) ва ортостатик гипотензия (САБ ва ДАБни 20/10 мм сим.уст. ва ундан ортиққа вертикал 

ҳолатга ётиш ҳолатига ўтгандан кейин) симптомлари устувор қилади; [11,24]  

4) синкопал ҳолатга мойилликни кучлилиги (постурал тонуси бузилиши билан келиб чиқади ва

қисқа вақтга ҳуш йўқолади) [20]. 

5) баъзи ҳолларда драматик терапияга ўткир эҳтиёж туғдиради [реланиум, анаприлин, теопек,

мидодрин, глюкокортикоидлар ва кардиовертерларга] [21]. 

5) 20 – 30 ёшдагиларда 5 – 6 фоиз, эркакларда – 1,6 – 2,7 фоиз, аёллар орасида – 1,5 – 10 фоизга

етиб аниқланади; 
6) кундалик мониторингда (АБКМ - СМАД) аниқланиш даражаси 15,1 фоизгача ортади;

7) АрГт билан аёллар эркакларга қараганда кўп касалланишида ва аниқланиш частотаси 50

ёшдан кейин камаяди [4]. 

АрГт ривожига кўпинча хатар омил сифатида руҳий зўриқишлар, толиқиш ва ирсий мойиллик 

қайд қилинади [70]. Ҳисобга олиш керакки, клиник – эпидемиологик натижалар бўйича, артериал 

босимнинг ЖССТ/АГХЖ - бўйича халқаро жамият томонидан «норматоник»лар учун қабул 

қилинган нормалари (АБ ˂ 140/90) гипотония касаллиги бўлган одамларда фойдаланиш мумкин 

эмас. Баъзи ҳолатларда АГ ёки гипертония кризи шундан келиб чиқиб АБга қараб эмас, балки 

клиник симптомлар ва «гипотоник ўтмиш» бўйича қўйилади. Акс ҳолда, айниқса кексаларда, фаол 

гипотензив терапия кўпинча инсультга ва фаол хавф туғдирувчи ортостатик гипотензияга олиб 

келади [24,26]. 

Тюрина Т.В., Лебедев Д.С. (2019) жуда кўп илмий ва амалий манбаларни меташарҳига асосланиб 

ортостатик гипотензия билан чақирилган синкопал ҳолатларни тавсифларига оид маълумотларни 

қайд этишган:  

• 1 йил давомида ҳеч бўлмаганда 1 та синкопал ҳолат(СХ) (ҳушдан кетиш, обморк) 3 фоиз

эркакларда ва 3,5 фоиз аёлларда аниқланади; 

• айрим популцияларда СХ частотаси 41 фоизгача етади ва рецидивланувчи турлари 15,3 фоиз

аҳолида тасдиқланади; 

• энг кўп рефлекторли СХ – 21 фоиз атрофида аниқланади;

• 37 фоиз ҳолларда СХ сабаби ноаниқ қолади;

• СХ/обморкни баъзан «кичик ўлим» деб аташади;

• кардиал СХ/обморклардан ўлим йил давомида то 33 фоизгача, нокардиал сабаблардан

бўладиган синкопал ҳолатдан/ҳуш кетишдан ўлим – то 12 фоизгача ва табиати номаълум синкопал 

ҳолатдан  содир этиладиган ўлим – то 6 фоизгача етиб тасдиқланади [28]. 

Шундай қилиб, АрГт ўта актуал муаммога айланиб бораётган ёки айланиб улгурган касаллик деб 

ҳисобланса, ўйлаймизки, мантиқан тўғри бўлади. Чунки, бу касаллик ва унинг билан боғлиқ 

асоратлар бутун дунёда тинмай ўсиб бормоқда, фаол даволаш эса, ҳатто-ки, янги препаратлар билан 

ўтказилса ҳам мутлақо самара беролмайди [10,22,37]. Ушбу муносабат билан, эрта ташхис қўйиш, 

артериал гипотензиянинг бирламчи ва иккиламчи профилактикаси мазкур аҳоли популяциясида 

прогнозни яхшилашнинг, халқаро тажрибалар бўйича муҳим шартидир. Шу жумладан, 

Ўзбекистонда ҳам [29,30,58]. 

АрГт турли ЮБСК/ЮҚКда келиб чиқиши мумкин; бу, юрак ташламасини камайиши ва/ёки 

артерияларининг базал тонусини пасайиши натижасида рўй беради, яъни касалликларининг кенг 

доирасини қамраб олади. Кардиал сабаблар билан чақириладиган, улар орасида АрГт ҳам бор, 

синкопал ҳолатлар юқори хатар гуруҳини ифодалашади: ушбу контингентда ёшдан қатъий назар 

ўлим частотаси йилига 20 – 30 фоизни ташкил этади, соматик касалликлар бўлмаганда эса – ўлим 

частотаси 6 фоиздан ошмайди [30]. 

Шу боис АрГт ни профилактикаси том маънода жами кардиоваскуляр профилактикани ёки 

СЮБК профилактикасини англатади [22; 23].  

Халқаро миқёсда қабул қилинган тавсиялар бўйича СЮБК/ЮҚК, уларни таркибида АрГт ни 

профилактикаси билан шуғулланувчи маъсул тиббий профилактика бўлимлари (кабинетлари), 

тадқиқотчилар жамоаси ва саломатлик марказлари ҳамда оилавий шифокорлар, оилавий 

поликлиника ва тиббий бригадаларни вазифалари қуйидагича белгиланган [2]:  

• мунтазам скрининг амалга оширилади [30];

• чуқурлаштирилган профилактик мазмундаги маслаҳат бериш ўтказилади [43,58];

• заруриятга қараб тор мутахассислар маслаҳати ташкил қилинади, тўлиқ комплекс

ЮБСК/ЮҚК/АрГт етакчи ХО ажратилади [34,35,65]; 

• ХОни хос жиҳатлари турли популяция ва минтақаларда аниқланади, “аниқ популяция

даражасида самара берадиган” йўналишлар белгиланади [51,69]; 

• хатар омиллари билан популяцияни уларни коррекция қилиш учун тиббий профилактика

кабинетларига жўнатилади [2]; 

• шифокоргача тиббий ёрдам ва профилактика бўйича ўқув машғулотлари ўтказилади, скрининг

бажарилади [60,70]. 

Аксарият тадқиқотчиларни ушбу йўналишда олган натижаларида ва билдирган фикрларида 

деярли якдиллик бор. Келтирилган механизмни қайд этилган бўғинларда илмий асосланган ҳолда, 

айниқса маҳаллий эпидемиологик текширувларнинг янги (энг камида охирги уч йилда олинган 

натижалар бўйича) маълумотларига кўра ишлашни таъминлаш АрГт/ЮБСК/ЮҚКнинг 

профилактикаси, даволаш дастурлари ва диспансеризацияси самарадорликларини кескин кўтаради 
[33,66]. 

Хулоса қилиб, кенг қамровли адабиётлар шарҳидан келиб чиққан ҳолда, таъкидлаш керак 

бўладики, тиббий амалиёт ва фаннинг замонавий асосий имкониятлари ҳамда манбаларини диққати 

АрГт/СЮБК/ЮҚК профилактикасига қаратилган-у, аммо бу тизим ўз имкониятларини тўлиқ амалга 

ошира олмаган. Демак, шу камчиликларни бартарафлаш учун янги эпидемиологик тадқиқотларга 

эҳтиёж ва зарурият мавжуд, улар асосида мавжуд профилактика технологияларни 

такомиллаштирилиши долзарб илмий мазву бўлиб қолган. АрГт муаммоси асосан уюшмаган ва 

уюшган аҳоли популяциясида, хусусан, Ўзбекистонда ҳам, ўрганилган. Лекин фермерлар 

популяциясида АрГт га бағишланиб ва уларнинг хос «эпидемиологик ва профилактик» 

хусусиятларини ҳисобга олиб ўтказилмаганлиги маълум бўлади. Ушбу аҳоли сонини ортиб 

бораётганлиги, профилактика ғоялари ва усулларини, АрГт/СЮБК/ЮҚКга монандлаштирилиб, 

яратиб беришга моҳиятан “жавобгар эпидемиологик илмий тадқиқотларни” фермерларга 

юзлантирилб қайта йўналтиришни, шубҳасиз, тақазо этади. Мазкур диссертация айнан шу 

мақсадларни кўзда тутиб режалаштирилган ва уларни ечиб бериш устувор вазифа қилиб 

белгиланган. 

